
 

 

MANIFESTO CON MOTIVO DO DÍA INTERNACIONAL 
DAS MULLERES 

8 DE MARZO DE 2026 

«Dereitos. Xustiza. Acción. Para TODAS as mulleres e nenas» 

 

Con motivo do 8 de marzo, Día Internacional das Mulleres, e seguindo o lema 
proposto por Nacións Unidas este ano «Dereitos. Xustiza. Acción. Para TODAS as 
mulleres e nenas», as universidades asinantes reafirmamos o noso compromiso coa 
igualdade real e efectiva e coa defensa dos dereitos humanos das mulleres e nenas 
en todo o mundo. 

Este lema recórdanos que a igualdade non é un obxectivo abstracto nin un logro 
consolidado. É unha tarefa permanente que esixe garantías xurídicas, vontade 
política e acción institucional sostida. 

Falar de dereitos é afirmar que as mulleres e as nenas deben poder exercer 
plenamente o seu dereito á educación, á participación, á autonomía económica, á 
saúde, á seguridade e a unha vida libre de violencia. É recoñecer que sen o 
exercicio efectivo destes dereitos non existe cidadanía plena nin democracia 
sólida.  

Falar de xustiza é recoñecer que as desigualdades persisten e que non lles afectan 
a todas as mulleres por igual. As fendas salariais, a segregación profesional, a 
precariedade, a sobrecarga de coidados e a violencia de xénero son manifestacións 
de desigualdade estrutural. A xustiza esixe identificar esas fendas, analizar as súas 
causas e corrixilas mediante políticas públicas e decisións institucionais 
responsables. 

Falar de acción implica avanzar máis alá dos compromisos formais. Supón 
implementar plans de igualdade, avaliar o seu impacto, dotalos de recursos e 
garantir a súa aplicación efectiva. Supón integrar a perspectiva de xénero na 
educación, a investigación e a xestión. Supón actuar con determinación fronte a 
calquera forma de discriminación. 

Como universidades, asumimos unha responsabilidade específica neste marco 
global. A nosa misión formativa e científica sitúanos nunha posición clave para 
promover o pensamento crítico, visibilizar as achegas das mulleres en todos os 



ámbitos do coñecemento e formar xeracións comprometidas cos dereitos 
humanos e a igualdade. 

Cando dicimos «para TODAS as mulleres e nenas», reafirmamos un compromiso 
inclusivo, consciente de que as desigualdades se agravan cando se cruzan con 
outros factores como a orixe, a discapacidade, a orientación sexual, a identidade 
de xénero, a idade ou a situación socioeconómica. A igualdade debe ser 
interseccional e universal. 

Neste oito de marzo, renovamos o noso compromiso cos dereitos, coa xustiza e 
coa acción. 

Por todas as mulleres e nenas. 

Hoxe e cada día. 

8 de marzo de 2026 

 

As universidades abaixo asinantes forman parte da Rede de Unidades de Igualdade 
de Xénero para a Excelencia Universitaria: 

Universitat d'Alacant  
Universidad de Alcalá  
Universidad de Almería  
Universitat Autònoma de Barcelona  
Universidad Autónoma de Madrid  
Universitat de Barcelona  
Universidad de Burgos  
Universidad de Cádiz  
Universidad de Cantabria  
Universidad de Castilla-La Mancha  
Universidad Complutense de Madrid  
Universidad de Córdoba  
Universidade da Coruña  
Universidad de Deusto  
Universidad de Extremadura  
Universitat de Girona  
Universidad de Granada  
Universidad de Huelva  
Universitat de les Illes Balears  
Universidad Internacional de Andalucía  
Universitat Internacional de Catalunya  
Universidad de Jaén  
Universitat Jaume I de Castellón  
Universidad de La Laguna  
Universidad de La Rioja  
Universidad de Las Palmas de Gran 
Canaria  
Universidad de León  
Universitat de Lleida  
 

Universidad de Málaga  
Universidad Miguel Hernández de Elche  
Universidad de Murcia  
Universidad Nacional de Educación a 
Distancia  
Universitat Oberta de Catalunya  
Universidad de Oviedo  
Universidad Pablo de Olavide  
Euskal Herriko Unibertsitatea 
(Universidade de Euskadi) 
Universidad Politécnica de Cartagena  
Universitat Politècnica de Catalunya  
Universidad Politécnica de Madrid  
Universitat Politècnica de València  
Universitat Pompeu Fabra  
Universidad Pública de Navarra  
Universitat Ramon Llull  
Universidad Rey Juan Carlos  
Universitat Rovira i Virgili  
Universidad de Salamanca  
Universidade de Santiago de Compostela  
Universidad de Sevilla  
Universitat de València  
Universidad de Valladolid  
Universitat de Vic-Universitat Central de 
Catalunya  
Universidade de Vigo  
Universidad de Zaragoza  

 


